
 «ՀՍԿԻՉ-ԴՐԱՄԱՐԿՂԱՅԻՆ ՄԵՔԵՆԱՆԵՐԻ ԿԻՐԱՌՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. «Հսկիչ-դրամարկղային մեքենաների կիրառման մասին» Հայաստանի Հանրապետության 2004 թվականի նոյեմբերի 22-ի ՀՕ-129-Ն օրենքի 7-րդ հոդվածի «դ» կետում «2015» թիվը փոխարինել «2016» թվով:
Հոդված 2. Սույն օրենքն ուժի մեջ է մտնում 2015 թվականի հունվարի 1-ից:
Հիմնավորում

«Հսկիչ-դրամարկղային մեքենաների կիրառման մասին» Հայաստանի
 Հանրապետության օրենքում փոփոխություն կատարելու մասին» 

ՀՀ օրենքի նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը

«Հսկիչ-դրամարկղային մեքենաների կիրառման մասին» Հայաստանի Հանրապետության 2004 թվականի նոյեմբերի 22-ի ՀՕ-129-Ն օրենքի 7-րդ հոդվածի «դ» կետին համապատասխան նոր սերնդի ՀԴՄ-ների ներդրման վերջնաժամկետ սահմանված է 2015 թվականի հունվարի 1-ը: 

Նախագծով առաջարկվում է փոքր տնտեսավարող սուբյեկտների համար նոր սերնդի ՀԴՄ-ների ներդրման ժամկետը 2015 թվականի հունվարի 1-ից հետաձգել մինչև 2016 թվականի հունվարի 1-ը, ինչը հնարավորություն կտա  ՀՀ կառավարությանը փոքր տնտեսավարող սուբյեկտների համար սահմանելու նոր սերնդի ՀԴՄ-ների ներդրման տարբերակված ժամկետներ և ապահովել նոր սերնդի ՀԴՄ-ի սահուն ներդրման գործընթաց:
2. Առաջարկվող կարգավորման բնույթը

               Ներկայացվող օրենքի նախագծով առաջարկվում է նոր սերնդի ՀԴՄ-ների ներդրման վերջնաժամկետ սահմանել 2016 թվականի հունվարի 1-ը:

3. Նախագծի մշակման գործընթացում  ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից:

4. Ակնկալվող արդյունքը

Նոր սերնդի ՀԴՄ-ների ներդրման գործընթացի վերջնաժամկետ կսահմանվի 2016 թվականի հունվարի 1-ը:

ՏԵՂԵԿԱՆՔ

«Հսկիչ-դրամարկղային մեքենաների կիրառման մասին» Հայաստանի 
Հանրապետության օրենքում փոփոխություն կատարելու մասին» ՀՀ օրենքի 
նախագծի ընդունման կապակցությամբ այլ նորմատիվ իրավական ակտերի 
ընդունման անհրաժեշտության մասին

«Հսկիչ-դրամարկղային մեքենաների կիրառման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

«Հսկիչ-դրամարկղային մեքենաների կիրառման մասին» Հայաստանի
 Հանրապետության օրենքում փոփոխություն կատարելու մասին» ՀՀ օրենքի
 նախագծի  ընդունման կապակցությամբ պետական կամ տեղական ինքնակառավարման
 մարմնի բյուջեում եկամուտների  և ծախսերի ավելացման կամ նվազեցման մասին

«Հսկիչ-դրամարկղային մեքենաների կիրառման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:















